
UUM ONLINE: Kepakaran yang dimiliki Universiti Utara Malaysia (UUM) khususnya dalam bidang
keusahawanan telah menarik minat Yusuf Maitama Sule University (YUMSUK), Kano, Nigeria untuk
pembangunan program akademik mereka.
 
Mesyuarat pembangunan program akademik diadakan secara maya itu dipengerusikan oleh Naib Canselor,
Prof. Dr. Haim Hilman Abdullah, manakala YUMSUK oleh Naib Canselor, Prof. Mukhtar A. Kurawa.
 
Haim Hilman berkata, dalam sesi itu, YUMSUK telah memohon khidmat kepakaran yang dimiliki UUM untuk
membantu mereka dalam agenda pembangunan program akademik bagi bidang keusahawanan.
 
Menurutnya, demi agenda pengantarabangsaan universiti ini juga, UUM menyambut baik hasrat YUMSUK
dan bersetuju untuk menyediakan pemantauan program bagi tujuan tersebut, di samping peluang kerjasama
dalam bidang penyelidikan dan penerbitan yang boleh dijalankan segera.
 
Selain itu, kedua-dua pihak membincangkan program mobiliti pelajar dan pertukaran staf sebagai strategi
serampang dua mata termasuk penghantaran staf YUMSUK mengikuti pengajian peringkat Doktor Falsafah
di UUM.
 



Dalam masa sama, staf YUMSUK akan diberi bimbingan dan latihan untuk diserap di dalam pengurusan
YUMSUK pada masa hadapan.
 
Perbincangan tersebut turut disertai Timbalan Naib Canselor (Pengurusan) YUMSUK, Prof. Abubakar S.
Garba; Dekan SBM, Prof. Madya Dr. Shuhymee Ahmad; Pengarah CIAC, Prof. Madya Dr. Arpah Abu Bakar;
Pengarah CEDI, Dr. Jauriyah Shamsuddin; Dekan TISSA-UUM, Prof. Dr. Nor Aziah Abd Manaf dan pegawai-
pegawai kanan CIAC serta YUMSUK.

